
Gesù risortu

Gesù risuscità,
pari 'mpossibili
ma è la virità.

'Ni detti lu modu di la fidi capiri, 
tanti miraculi fici 'ni 'sta terra,
arrivà lu tempu ca sinn'avìa iri.

Si luttà pi natri piccatura,
fu flagellatu, murì 'nta la cruci, 
marturiatu, senza putiricci dari cura.

'Nta la cruci lu Patri 'mplurà
la pòvira Matri 'mbrazza si lu tinni,
nuddu cci cridì e nuddu l'aiutà.

Gesù è risortu, gridàvanu la genti,
nun c'è cchiù 'ni lu sipolcru,
abbriviscì, dicivanu li presenti.

Oi è la Resurrezioni, 
jornu  di festa, Gesù è risortu, 
prigamu cu tanta divozioni.

Gesù ora è cu so Patri accantu,
natri nun lu videmu ma esisti,
cridemu 'ni lu Spiritu Santu. 

Aduramo la Santissima Trinità,
forti amuri e vita eterna 'ni darà.

